Messagg ghall-Ktejjeb tal-Festa tal-Patrijiet Frangiskani Minuri
INBATTLU X-XKORA

Sant’ Antnin ta’ Padova, li mhux biss huwa Duttur tal-Knisja minhabba 1-predikazzjoni u 1-
kitbiet tieghu, imma kien ukoll konfessur straordinarju. Kien igarar granet shah, xi drabi
minghajr langas ma jmur jiekol. Fil-hajja tieghu naqraw li “kien ihajjar ghall-qrar ggajtiet
kbar ta’ rgiel u nisa, tant li ma kinux bizzejjed biex jisimghuhom dawk il-ftit patrijiet u
sacerdoti li kienu jkunu mieghu” (ara Vita Prima o Assidua, 13, 13).

Dan id-Duttur Evangeliku kellu hafna ghal galbu I-konfessjonarju, li kien isejjahlu “d-dar ta’
Alla” u “I-bieb tal-Genna”. Ghax meta wiehed jersaq lejn il-konfessjonarju, wiehed jaghmel
esperjenza ta’ Alla li jilgghu b’dirghajh miftuha u jduq il-hniena tieghu. Fil-konfessjonarju I-
penitent igarrab mhux tant it-tghanniqa tal-konfessur, imma lil Alla li jhaddnu mieghu
b’hafna ghozza.

Hafna drabi fil-konfessjonarju I-penitent jibki. F’wahda mill-prietki tieghu, Sant’ Antnin jghid
li jekk fil-konfessjonarju jkun hemm il-muzika tal-biki tal-indiema, fl-istess waqt jinstema’ 1-
kor tal-hniena divina li tahfer kull dnub (ara Omelija 1 ghar-Randan (2), 19).

Skont Sant’ Antnin, il-mizerikordja ta’ Alla — jigifieri 1-qalb ta’ Alla li thoss hafna meta tarana
tant mizeri ghax glubna jsiru gishom tank taz-zibel — tizboq kull intelligenza. Jekk, kif tghid
I-Iskrittura, Alla ghamel kollox bil-qgies, bil-kejl u bl-ghadd (ara Gherf 11:21), haga wahda
ma ghamilx bil-qies, bil-kejl u bl-ghadd: din hija l-mizerikordja li ma ghandhiex qies, kejl
jew ghadd.

Sant’ Antnin ifakkarna li I-hniena ta’ Alla hija 1-kolonna li fugha jserrhu s-smewwiet u l-art, u
jekk din titnehha, kollox jaga’ zorba (ara Omelia Dom. XVI d. Pent., 12). Jekk wiehed inehhi
hnejja, il-binja kollha taga’. Hekk ukoll fir-rigward ta’ Alla. Kieku Alla mhux hanin, jinzel
kollox. “Il-hniena tal-Mulej bla tmiem, tjubitu ma tonqos qatt” (Lam 3:22). Ghalhekk
Sant’ Antnin jitlob lil Alla u jghidlu: “Mulej, jekk inti ¢cahhadni mill-hniena tieghek, jien
nispi¢c¢a fil-mizerja eterna”. Dan ifakkarni f’espressjoni gawwija li jaghtina 1-Papa Frangisku
meta jghid li 1-mizerikordja hija 1-hnejja li Zzomm il-binja tal-Knisja (ara Wicc¢ il-Hniena,
10).

Intuwizzjoni sabiha ohra ta’ Sant’Antnin dwar is-sagrament tal-Qrar hija li dan jixbah lil
beauty salon. Illum dawn i¢-¢entri saru mfittxija hafna, ghax il-bniedem sar aktar attent ghas-
sbuhija estetika; imma ghal Sant’Antnin il-Qrar nehtiguh biex niksbu s-sbuhija interjuri. II-
Qaddis ta’ Padova jirrifletti fuq silta mill-Profeta Isaija: “Dakinhar igaxxar Sidi 1-Mulej
b’mus mikri (u misjun) min-naha l-ohra tax-xmara... il-qorriegha tar-ras u x-xaghar tar-
“gqasmu x-xmara”, jigifieri ghal dawk li diga rcevew il-Maghmudija; ghax jekk bil-
Maghmudija nindafu minn dnubietna, imbaghad nehtiegu s-Sagrament tar-Rikonc¢iljazzjoni —
maghruf ukoll bhala t-tieni maghmudija — biex nindafu. Hekk jaghmel Alla mal-bniedem:
juza 1-“mus” biex inehhilu “I-pil tal-kuxjenza” u hekk jaghmlu gdid, frisk u nadif. Meta
jirrifletti dwar il-frazi “mus mikri”, Sant’ Antnin jghid li meta Alla jnaddaf lill-penitent, dan
ghandu jikkontribwixxi billi jhallas ghall-kirja billi juri devozzjoni u umilta. Dawn huma
zewg kwalitajiet mehtiega ghalina meta nersqu nitolbu l-hniena fil-konfessjonarju.



Anzi, Sant’ Antnin jaghtina parir li biex naghmlu grara tajba ghandna bzonn “insiru bhat-tfal
zghar”. F’omelija li darba ghamel fil-Milied, Sant’Antnin jghid li min irid jikkonverti
jehtieglu jsir tfal, fis-sens li jkun bniedem semplic¢i, kollu fidu¢ja u fil-bzonn ta’ kollox:
“Inkunu bhat-tfal, imma mhux infantili, u nintelqu f’dirghajn il-Missier divin u hanin, niedma
mill-hazen li nkunu ghamilna. Din hija I-qrara tal-midneb li, mahfur minn Alla, jindem”
(Omelija 15).

F’omelija ohra, Sant’Antnin jirrimarka li hemm erba’ ghedewwa li jfixkluna milli naghmlu
grara tajba: meta ma rridux ninfatmu mid-dnub taghna, il-misthija biex nistqarru htijietna, il-
biza’ mill-penitenza, u li naqtghu qalbna mill-mahfra ta’ Alla.

Dak li kien ta’ valur ghal Sant’ Antnin ma kienx it-tipi differenti ta’ mard, imma l-marid. Fi
kliem iehor, Sant’ Antnin kien jaghzel bejn id-dnub u lI-midneb. Wagqt li d-dnub huwa hazin,
il-midneb huwa dejjem milqugh, akkumpanjat u meghjun. Konfessur tajjeb ma jigafx fuq id-
dnub, imma jara l-persuna bl-istorja kollha taghha u bl-isforzi u 1-limiti taghha. Kull bniedem
huwa suggett ghal mard spiritwali, imma Alla jaghti 1-grazzja lil kull bniedem biex ifiq mill-
mard tieghu. Ma hemm ebda marda li ma titfejjagx. Alla gqatt ma huwa ser izomm lil xi hadd
milli jbattal ix-xkora tieghu quddiemu.

Ghalkemm Alla huwa twajjeb u hanin, huwa jirrispetta 1-ghazla hielsa tal-bniedem. Fil-
Katekizmu tal-Knisja Kattolika naqraw li 1-infern huwa “dak l-istat ta’ min minn rajh jinqata’
darba ghal dejjem mill-ghagda ma’ Alla” (1033); “I-erwieh ta’ dawk li jmutu fl-istat tad-dnub
il-mejjet wara mewthom jinzlu minnufih fl-infern fejn isofru ghal dejjem il-piena tal-infern...
l-akbar kastig tal-infern hu I-firda ghal dejjem minn Alla” (1035). Issa bhala wild denn tat-
teologija Frangiskana, Sant’ Antnin jafferma li I-mizerikordja ta’ Alla tant hija bla tarf li tasal
sahansitra fl-infern! “Il-hniena tieghu tinsab kullimkien, anki fl-infern, ghaliex lanqas il-
bniedem indannat ma jircievi l-kastig li jkun jisthogqlu minhabba I-htija tieghu” (Omelia
Dom. XVI d. Pent.). Fid-dawl ta’ dan il-kliem ta’ kuragg ta’ Sant’ Antnin, Alla, misjuq mill-
mizerikordja, jintervieni wkoll f’dak l-istat ta’ tbatija eterna u ma jhallix lill-bniedem ibati
kemm ghandu jbati. Dagshekk hija profonda din il-medicina u l-imhabba ta’ Alla.

Nesprimi 1-gratitudni tieghi ghas-servizz generuz li 1-Patrijiet Frangiskani Minuri jaghtu lill-
Knisja u lis-socjeta. Hafna jfittxuhom biex iferrghu x-xkora taghhom. Napprezza li I-bieb
tal-kunvent huwa dejjem miftuh biex, nigu xhin nigu, insibu xi patri jilgaghna u bis-
sagrament tal-Qrar jixxuttalna d-demghat u jidlek bil-balzmu tal-mizerikordja 1-feriti taghna.
Nirrakkomanda lill-patrijiet biex meta jkunu fil-konfessjonarju, huma jilbsu ¢-¢oqqga... ghax
ic-cogga ghandha komma wiesgha, u jien irrid li 1-konfessuri jkollhom komma wiesgha
hafna!



